
[᭔᭐ 40B]

᭔᭐

ᬕᬸᬮ᭄᭞ᬳ᭄ᬤᬗᬸᬮᬳᬂᬭᬕ᭞ᬤᬸᬍᬕ᭄ᬢᭂᬓᬾᬦ᭄ᬳᬦᬓ᭄ᬫᬶᬲ᭄ᬓᬶᬦ᭄᭞ᬓ᭄ᬭᬡᬩᬸᬯᬸᬢ᭄᭞ᬳᬶᬭᬶᬳᬢᬶᬦᬾᬫᬧᬸᬜ᭚ᬳᬦᬓ᭄ᬮᬶᬬᬸ᭞ᬤᬶᬳᬋᬧᬾᬬ

ᬫᬦᬸᬗ᭄ᬓᬸᬮ᭄᭞ᬧᬵᬢᬹᬢ᭄ᬳᬧᬂᬬᬢ᭄ᬦ᭞ᬤᭀᬦᬶᬂᬤᭀᬢ᭄ᬧᬘᬂᬫᬧᭂᬭᬶᬄ᭞ᬳ᭄ᬥᬓᬤ᭄ᬮᬸᬫᬸᬓ᭄᭞ᬫᬸᬜᬶᬫᬦᬶᬲ᭄ᬩᬓᬢ᭄ᬢᭂᬍᬩᬂ᭚ᬳᭂᬥᬸᬚᬸᬫ᭄ᬩᬸᬄ᭞ᬤ᭄ᬬ

ᬧᬶᬢᭂᬓᬾᬦ᭄ᬳᬦᬓ᭄ᬮᬘᬸᬃ᭞ᬲᬥᬸᬦᬾᬳᭂᬮᬭᬂ᭞ᬳᬧᬂᬫᬗᬦᬹᬢᬶᬦ᭄ᬅᬚᬶ᭞ᬲᬶᬦᬄᬗᬸᬗ᭄ᬕᬸᬮ᭄᭞ᬤ᭄ᬬᬲ᭄ᬢᬸᬭᬕᬦᬾᬩᭂᬢᬾᬦᬦ᭄᭚

ᬢᬢᬲᬂᬫᬮᬸ᭞ᬭᬸᬭᬸᬂᬳᬦᬾᬗᬃᬤ᭄ᬥᬶᬲᭂᬫ᭄ᬧᬸᬢ᭄᭞ᬲᬫ᭄ᬧᬢᬂ᭠ᬳᬧᬂᬢᭂᬤᬲ᭄᭞ᬫᬗ᭄ᬥᬾᬘᬮᬸᬄᬬᬦ᭄ᬫᬫᬃᬕ᭄ᬕᬶ᭞ᬓᬤᬶᬳᬶᬕᬸᬭᬸ᭞ᬮᬰ᭄ᬘᬃ

[᭔᭑ 41A]

ᬬ᭄ᬬᬗᬸᬢᬂᬓᬲᬸᬓᬦ᭄᭚ᬤ᭄ᬬᬧᬶᬦ᭄ᬮᬶᬬᬸ᭞ᬦᬯᬸᬉᬲᬤᬯᬭᬶᬕᬇᬓᬸ᭞ᬤᬸᬯᭂᬕ᭄ᬫᬩᬪᬱᬦ᭄᭞ᬲᬸᬩᬗᬤᬾᬦ᭄ᬳᬯᬓ᭄ᬭᬶᬭᬶᬄ᭞ᬯᬲ᭄ᬢᬸᬗᬧᬸᬂ᭞ᬜ

ᬫᬧᬢ᭄ᬧᬢ᭄ᬢ᭄ᬯᬭᬢᬯᬂ᭚ᬬᬦ᭄ᬲᬂᬯᭂᬭᬸᬄ᭞ᬗᬃᬤ᭄ᬥᬶᬕᬮᬂᬳᬦᬓ᭄ᬮᬶᬬᬸ᭞ᬢ᭄ᬯᬭᬫᬗᭂᬦ᭄ᬤᭂᬮᬂ᭞ᬢᬢ᭄ᬓᬮᬤᬦᬾᬓᬧᬸᬚᬶ᭞ᬲᬢᬢᬭᬸ

ᬗᬸ᭞ᬗᬃᬤ᭄ᬥᬶ;ᬳᭂᬕᬦ᭄ᬜᬫᬩ᭄ᬭᬬ᭚ᬧᭂᬢᭂᬂᬧᬶᬢᬸ᭞ᬲᬗᭂᬢ᭄ᬗᬯᬾ᭠ᬓᭂᬦᭂᬄᬩᬶᬗᬸᬢ᭄᭞ᬢᬳᬸᬢᭂᬓᬾᬦ᭄ᬫᬩᬗ᭄ᬰ᭞ᬗᬤᬸᬕ᭄ᬳᬤᬸᬕ᭄ᬓᭂᬫᬫᬶᬢ᭞᭠

ᬲᬢᬢᬩᬜᬶᬗᬸᬂ᭞ᬯᬶᬭᬾᬄᬮᬶᬬᬸᬗᭂᬮᬄᬓᬲᬸᬕᬶᬳᬦ᭄᭚ᬫᬭᬱᬩᬕᬸᬲ᭄᭞ᬓᬧᬶᬲᬕᬗᬯᬾᬳᬸᬬᬸᬢ᭄᭞ᬗᬦ᭄ᬥᭂᬮ᭄ᬗᭂᬮᬄᬧ

